КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаын ичöт предпринимательство да потребительскöй кооперация сöвмöдöм да сылы отсöг сетöм" (2006-2008 вояс) торъя мога республиканскöй уджтас йылысь» Коми Республикаса Оланпас олöмö пöртöм йылысь" Коми Республикаса Правительстволöн 2008 во май 13 лунся 118 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны "Коми Республикаын ичöт предпринимательство да потребительскöй кооперация сöвмöдöм да сылы отсöг сетöм" (2006-2008 вояс) торъя мога республиканскöй уджтас йылысь» Коми Республикаса Оланпас олöмö пöртöм йылысь" Коми Республикаса Правительстволöн 2008 во май 13 лунся 118 №-а шуöмö вежсьöмъяс содтöдын индöм серти.

2. Тайö шуöмыс вынсялö сійöс официальнöя йöзöдан лунсянь да паськалö 2008 во январ 1 лунсянь артмöм право йитöдъяс вылö.
Коми Республикаса Юралысь                                                        В.Торлопов

Сыктывкар

2008 вося октябр 31 лун

305 №

Коми Республикаса Правительстволöн

2008 во октябр 31 лунся 305 №-а шуöм дорö
СОДТÖД

"Коми Республикаын ичöт предпринимательство да потребительскöй кооперация сöвмöдöм да сылы отсöг сетöм" (2006-2008 вояс) торъя мога республиканскöй уджтас йылысь» Коми Республикаса Оланпас олöмö пöртöм йылысь" Коми Республикаса Правительстволöн 
2008 во май 13 лунся 118 №-а шуöмö пыртöм
ВЕЖСЬÖМЪЯС

"Коми Республикаын ичöт предпринимательство да потребительскöй кооперация сöвмöдöм да сылы отсöг сетöм" (2006-2008 вояс) торъя мога республиканскöй уджтас йылысь» Коми Республикаса Оланпас олöмö пöртöм йылысь" Коми Республикаса Правительстволöн 2008 во май 13 лунся 118 №-а шуöмын:
1) 1 пунктса 7 подпункт гижны тадзи:

"7) Ичöт предпринимательство нуöдысь субъектъяс кооперативъясö пырысьяслы заёмъяс предпринимательскöй удж вылö сетöм могысь заёмнöй сьöм босьтöм йылысь кредитнöй потребительскöй кооперативъясöн да видз-му овмöс кредитнöй потребительскöй кооперативъясöн  кредитнöй организацияяскöд да кредитнöй потребительскöй кооперативъяскöд кырымалöм сёрнитчöмъяс кузя прöчентъяс мынтöм вылö рöскод юкöн субсидируйтан пöрадок 7 №-а содтöд серти;";
2) Ичöт предпринимательство нуöдысь субъектъясöн инвестиционнöй балаяс збыльмöдöм могысь кредитнöй организацияясын босьтлöм кредитъяс кузя прöчентъяс мынтöм вылö рöскод юкöн Коми Республикаса республиканскöй бюджетлöн сьöм тшöт весьтö субсидируйтан пöрадокын, мый вынсьöдöма шуöмöн (2 №-а содтöд):

6 пунктса мöд абзацын "заём босьтысьлöн ссуднöй тшöтысь выписка да" кывъяс киритны;
3) Ичöт предпринимательство нуöдысь субъектъяс кооперативъясö пырысьяслы заёмъяс предпринимательскöй удж вылö сетöм могысь заёмнöй сьöм босьтöм йылысь кредитнöй потребительскöй кооперативъясöн да видз-му овмöс кредитнöй потребительскöй кооперативъясöн  кредитнöй организацияяскöд кырымалöм сёрнитчöмъяс кузя прöчентъяс мынтöм вылö рöскод юкöн субсидируйтан пöрадоксö, мый вынсьöдöма шуöмöн (7 №-а содтöд), гижны тайö вежсьöмъяс дорö содтöд серти;
4) Ичöт предпринимательство нуöдысь субъектъяслы инфраструктура - бизнес-инкубаторъяс котыртöм да сöвмöдöм кузя мероприятиеяс олöмö пöртöм вылö субсидияяс сетан  пöрадокын, мый вынсьöдöма шуöмöн (9 №-а содтöд):
а) 3 пункт гижны тадзи:

"3. Субсидируйтсьö овмöс нуöдысьясöн вöчöм рöскод, мый веськöдöма татшöм мероприятиеяс вылö, кыдзи:

проектнöй документация лöсьöдöм;

бизнес-инкубаторлысь здание (здание юкöн) стрöитöм;

бизнес-инкубаторлысь здание выльмöдöм, паськöдöм да техника боксянь выльмöдöм;

бизнес-инкубаторлысь здание (здание юкöн) капитальнöя дзоньталöм;

бизнес-инкубатор, бизнес-инкубаторлысь жыръяс инженерно-техническöя могмöдан сетьяс дорö йитöм, сы лыдын электрическöй сетьяс дорö технологическöя йитöм;

бизнес-инкубаторлысь жыръясö офиснöй мебель, электронно-вычислительнöй техника (юöр обработайтан мукöд оборудование), программаöн могмöдöм, периферийнöй устройствояс, копируйтан да лыдмöдан оборудование, сотчытöм сейфъяс, кондиционеръяс, пöжарысь видзан да пöжарысь öлöдан системаяс ньöбöм;

телефон пыр йитöд лöсьöдöм (телефонъяс нюжöдöм) да телефон аппаратъяс ньöбöм;

волоконно-оптическöй связь линияяс монтируйтöм.";
б) 8 пунктса коймöд абзац гижны тадзи:

"мероприятие олöмö пöртöм вылö колана сьöм арталöм своднöй сметнöй рöштшöт пуктöмöн (бизнес-инкубаторлысь здание (здание юкöн) стрöитöм, выльмöдöм либö капитальнöя дзоньталöм дырйи);".

"Коми Республикаын 
ичöт предпринимательство да 
потребительскöй кооперация сöвмöдöм 
да сылы отсöг сетöм" (2006-2008 вояс) 
торъя мога республиканскöй уджтас йылысь»
 Коми Республикаса Оланпас олöмö пöртöм
 йылысь" Коми Республикаса Правительстволöн 
2008 во май 13 лунся 118 №-а шуöмö 

пыртöм вежсьöмъяс дорö
СОДТÖД

"ВЫНСЬÖДÖМА

Коми Республикаса Правительстволöн

2008 во май 13 лунся 118 №-а шуöмöн

(7 №-а содтöд)

Ичöт предпринимательство нуöдысь субъектъяс кооперативъясö пырысьяслы заёмъяс предпринимательскöй удж вылö сетöм могысь заёмнöй сьöм босьтöм йылысь кредитнöй потребительскöй кооперативъясöн да видз-му овмöс кредитнöй потребительскöй кооперативъясöн  кредитнöй организацияяскöд да кредитнöй потребительскöй кооперативъяскöд кырымалöм сёрнитчöмъяс кузя прöчентъяс мынтöм вылö рöскод юкöн субсидируйтан
ПÖРАДОК

1. Тайö Пöрадокыс урчитö ичöт предпринимательство нуöдысь субъектъяс кооперативъясö пырысьяслы заёмъяс предпринимательскöй удж вылö сетöм могысь заёмнöй сьöм босьтöм йылысь кредитнöй потребительскöй кооперативъясöн да видз-му овмöс кредитнöй потребительскöй кооперативъясöн кредитнöй организацияяскöд да кредитнöй потребительскöй кооперативъяскöд кырымалöм сёрнитчöмъяс кузя прöчентъяс мынтöм вылö рöскод юкöн субсидируйтан механизм (водзö – субсидия) «Коми Республикаын ичöт предпринимательство да потребительскöй кооперация сöвмöдöм да сылы отсöг сетöм (2006-2008 вояс)» торъя мога республиканскöй уджтас олöмö пöртöм могысь Коми Республикаса республиканскöй бюджетлöн сьöм мында лöсялана финансöвöй во вылö, мый артыштöма тайö могъяс вылö.

2. Субсидируйтсьö кредитнöй потребительскöй кооперативъяслöн да видз-му овмöс кредитнöй потребительскöй кооперативъяслöн рöскод юкöн, мый йитчöма кредитъяс (заёмъяс) кузя прöчентъяс мынтöмкöд, мый:

а) босьтлöма 2006 вося январ 1 лунысь абу водзджык да 3 воысь абу дырджык кежлö (водзö – заёмнöй сьöм) российскöй кредитнöй организацияясын (водзö – банкъяс) да кредитнöй потребительскöй кооперативъясын (водзö – кооперативъяс) кредитнöй потребительскöй кооперативъясöн (водзö – кредитнöй кооперативъяс), видз-му овмöс кредитнöй потребительскöй кооперативъяс кындзи, медым сетны заёмъяс ичöт предпринимательство нуöдысь субъектъясöн лоысь кооперативъясö пырысьяслы предпринимательскöй удж вöчöм могысь;

б) босьтлöма 2006 вося январ 1 лунысь абу водзджык да 3 воысь абу дырджык кежлö (водзö – заёмнöй сьöм) банкъясын (кооперативъясын) видз-му овмöс кредитнöй потребительскöй кооперативъясöн (водзö – видз-му кооперативъяс), медым сетны заёмъяс ичöт предпринимательство нуöдысь субъектъясöн лоысь видз-му овмöс кооперативъясö пырысьяслы предпринимательскöй удж вöчöм могысь.

3. Тайö Пöрадоклöн 2 пунктса «а» подпунктöн артыштöм рöскод юкöн вештöм вылö субсидияяс сетсьöны кредитнöй кооперативъяслы Коми Республикаса республиканскöй бюджетлöн сьöм тшöт весьтö прöчентъяс мынтöм вылö кредитнöй кооперативъясöн вöчöм рöскодысь 50 прöчент мында быд тöлысь, но кредитнöй сёрнитчöм (заём кузя сёрнитчöм) кырымалан кадпас кежлö Россия Федерацияса Шöр банклöн рефинансируйтан ½ ставкаысь (учётнöй ставкаысь) абу унджык.

Субсидируйтсьö заёмнöй сьöм босьтöм йылысь сёрнитчöм кузя прöчент мындаысь рöскод юкöн, мый арталöма сійöс кырымалöмсянь, но 2006 вося январ 1 лунысь абу водзджык да кредит (заём) збыль вылас вештан кадпасöдз, но 2008 вося декабр 25 лунысь оз сёрöнджык.

4. Тайö Пöрадоклöн 2 пунктса «б» подпунктöн артыштöм рöскод юкöн вештöм могысь субсидияяс сетсьöны видз-му овмöс кооперативъяслы Коми Республикаса республиканскöй бюджетлöн сьöм тшöт весьтö прöчентъяс мынтöм вылö видз-му овмöс кооперативъясöн видзöм рöскодысь 2/3 мында, но кредитнöй сёрнитчöм (заём кузя сёрнитчöм) кырымалан кадпас кежлö Россия Федерацияса Шöр банклöн рефинансируйтан 2/3 ставкаысь (учётнöй ставкаысь) оз унджык.

Субсидируйтсьö заёмнöй сьöм босьтöм йылысь сёрнитчöм кузя прöчент мындаысь юкöн, мый артыштöма сійöс кырымалöмсянь, но 2006 вося январ 1 лунысь абу водзджык да кредит збыль вылас вештан кадпасöдз, но 2008 вося декабр 25 лунысь оз сёрöнджык.

5. Субсидияяс босьтöм могысь кредитнöй кооператив (видз-му овмöс кооператив) сетö Коми Республикаса экономика сöвмöдан министерстволы (водзö – уполномочитöм орган) татшöм документъяс:

а) öтчыдысь: шыöдчöм да банкöн (кооперативöн) эскöдöм кредитнöй сёрнитчöмлысь (заём кузя сёрнитчöмлысь) копия, ссуднöй тшöтысь выписка (сэтшöм случай дырйи, кор кырымалöма кредитнöй сёрнитчöм), кредит (заём) вештан да сы кузя прöчентъяс вештан график да мукöд документ, мый урчитöма уполномочитöм органöн законодательство серти;

б) быд тöлысь: кредитнöй кооперативöн (видз-му овмöс кооперативöн) эскöдöм документъяслöн копияяс, мыйяс эскöдöны, мый кредитсö (заёмсö) видзöма торъя мог вылö,  кредит (заём) кузя прöчентъяс мынтöм вылö рöскод юкöн вештöм могысь субсидия рöштшöт, банкöн (кооперативöн) эскöдöм мынтысян тшöктöмъяслöн копияяс, кодъяс эскöдöны кредит (заём) кузя арталöм прöчентъяс мынтöмсö, кооперативö пырысьяслы заём сетöм вылö сёрнитчöм копияяс оригиналъяссö пуктöмöн, кор копияяссö абу эскöдöма нотариусöн.
6. Уполномочитöм орган пасъялö кредитнöй кооперативъяслысь (видз-му овмöс кооперативъяслысь) тайö Пöрадоклöн 5 пунктын индöм документъяссö налöн воöм серти торъя журналын, кодöс колö нумеруйтны, шнуруйтны, эскöдны уполномочитöм органлöн печатьöн.

7. Кредитнöй кооперативъясöн (видз-му овмöс кооперативъясöн) сетöм документъяссö уполномочитöм орган ыстö Субсидия босьтны кöсйысь кредитнöй кооперативъяслысь (видз-му овмöс кооперативъяслысь) шыöдчöмъяс видлалöм кузя комиссиялы (водзö – Комиссия), кутшöмöс котыртö уполномочитöм орган.

Комиссия видлалö индöм документъяссö да донъялö субсидия сетан условиеяслы кредитнöй кооперативлысь (видз-му овмöс кооперативлысь) лöсялöмсö.

Комиссиялöн решение оформитсьö сёрнигижöдöн да сетсьö уполномочитöм органлы. Уполномочитöм орган примитö субсидия сетöм йылысь решение да кырымалö кредитнöй кооперативкöд (видз-му овмöс кооперативкöд) субсидия сетöм йылысь сёрнитчöм.".
Вуджöдіс Кузнецова Н.А., 8 926 пас

